
№ 18  (7314)
27 апрель  2018 сон

Рузман
sadovoduns@yandex.ru

Багьа 7 гъурущАХИХЪАН
Ассаламу гIалайкум!

ЦIияв бетIерасул лъикIал ишал
(21 апрелалда Россиялда кIодо гьабуна бакIалъулаб 

самоуправлениялъул Къо)

   БакIалъулаб самоуправлениялъул законалъ 
росабазул администрациябазда тIад лъурал 
функциял гIемерал руго. БатIайисаги кинха 
букIинеб, гьесул хIалтIул ишал релъарал 
ругелъул кIудияб хъизаналъул бетIерасда, 
гьедин киназулго хъизаналъулал захIмалъаби, 
рилъанхъун арал гIадатал цIикIкIинари, празд-
никал, къокъго абуни росдал гIумро гIуцIи 
хъатIулелъул бетIерлъи гьабулесда. Ракьцоял 
гьудуллъиялда гIумру гьабун рукIин, гьезул 
кинабго рахъалъ гIумро-яшавалъул цебетIей 
лъугьин, цоцазул адаб-хатир гьабиги гIемерисеб 
рахъалъ бараб букIуна бетIералда вугесул 
бажариялда, гьесул чилъиялъулал мисалазда. 
Росуго рикIкIине бегьула кIудияб хъизанлъун. 

Гьеб рахъалъ ГIашилтIа росулъ 
иш кин бугебали бицана 
самоуправлениялъул Къоялда 
цебе гьелъул бетIер ХIусен 
МухIамадовас. 
     ЛъагIелалъ цеве вачIана рос
дае нухмалъи гьабизе ХIусен. 
Росдал бетIерасул ишал тIаде 
ккедал гьес лъазаруна цогидал 
росабазул бутIрузул хIалбихьи 
ва жиндирго росу бачиналъе 
хIалтIизаризе бегьулел 
хаслъабазда тIад хIалтIана, 
тIолабго жавабчилъигун ракI-
ракIалъ гъорлъе лъугьана цIияб 
ишалде. 
   Гьев вачIиналде дагьал 
захIмалъаби ва рагIалде 
рахъинчIел ишал гуро росулъ 

рукIарал. Нухмалъиялъул цохIо лъагIалида 
хIалбихьи гьечIолъиялъухъги балагьичIого 
ХIусенихъа бажарана росдал рагIалде 
рахъинчIел гIемерал суалал тIуразарун ва 
гIемерал рескъотIаразе кумек гьабун.  
 ХIусен Каримулаевичасул рагIабазда рекъон 
ГIашилтIа росдал социалиябгун экономикияб 
цебетIей цебехун бачиналъе, тIубараб 
территориялъего гIемерал берцинлъаби 
гьариялъул, бакIал раялъул, нухазе ремонт 
гьабиялъул, цIиял рахъиялъул, жеги къватIазда 
канлъи чIезабиялъулцин, лъел рогIрал лъеялъул 
гIемерал цогидалги жанибе бачараб план буго 
гьесул.                            

 (Ахир 4 гьумералда)

РукIина  районалъул 
экскурсоводал

    Араб анкьалда РДялъул туризмалъул ва халкъияб 
творчествалъул промыслабазул Министерствалда букIана 
аттестационнияб комиссиялъ ва экспертаз махщел бугел, 
тIалабазе жаваб кьолел гидал-экскурсоводал тIаса рищияде 
буссараб заседание.  Гьелъул тIоцебесеб цIали букIана 20I7 
соналда. Нилъер районалдаса цIалулъ гIахьаллъана 3 чи.
  РечIчIухъанлъиялда хурхун Европаялъул чемпионат 
Дагъистаналда тIобитIизе бугел, гьел чемпионаталда цересел 
къоязда кIудияб кIвар буго гьеб хIужаялъул. Экскурсовод 

– гид хIалтIизе 
ккола гьоболгун 
гьединаб мехалъ. 
Гьалбадерил  къе-
цазда гIахьаллъизе  
руго I0 азаргоялде 
гIагарун чи. РДялъул 
Правительствалъ 
тасдикъ гьабуна 
РДялъул Мин-
т у р и з м а л ъ у л 
гьалбадерие ва 
Чемпионат а лъул 
гIахьалчагIазе 4 
т у р и с тл ъ и я л ъ ул 

маршрут, гьезул цоял ккола Унсоколо районалда «КIиго гъосу 
жубай» ва «АхIулгохI мемориалияб комплекс»  маршрутал.
   Конкурсалъул хIасилазда рекъон финалиял этапалде рачIарал 
экскурсоводал-гидалгун дандчIвана туризмалъул ва халкъиял 
промыслабазул министрасул ишал тIуралей Р. Закавова ва 
лъазабуна гIумроялде бахъинабулеб бугеб программаялъул 
аслияб мурад бугин махщалилаб хIалтIи туризмалда нилъер 
букIин, гьелъие гIоло кIиабилеб конкурсалъул х1асилазда 
рекъон гьабизе бугин РДялъул туризмалъул экскурсовода 
зул цогояб реестр, гьеб министерствалъул сайталдаги лъезе 
бугин.
   РДялъул Минтуризмалъул туристлъиялъулгун 
рекреационнияб комплексалъул управлениялъул нач. М. 
Халимбеговалъ, аттестациялде байбихьулаго абуна: щивав 
экскурсовод-гидасул аттестация лъикI аразе кьезе бугин 
идентификационнияб номер ва именнияб бейд-суратгун.
   Вакиллъиялъулаб аттестационнияб комиссия хIалтIана жив-
жив экскурсоводгун. Экскурсиялъул материалалъул магIна 
буголъиялъулъги, мурадалде щолеб, объектал рихьизарураб 
темаялъухъ, лъикIаб мацIалъухъ, экскурсоводасул интересаб, 
гвангъараб, бичIчIулеб хабаралъухъ, экскурсоводасул 
суратазул цогидабги хIажатаб бугеб портфелалъухъги 
балагьун кьуна гьезие къимат.
   БичIчIун букIине! РФялъул 20I4 соналда тасдикъ гьабураб 
«Экскурсовод (гид)» профессионалияб стандарталда 
рекъон: 20I8 соналда экскурсионниял хъулухъал тIуразе 
бегьула аттестация гьабурал  экскурсоводал-гидаз. РФялъул  
ФЗялъул «Об основах туристской деятельности в Российской 
Федерации» абураб бутIаялда рекъон хасаб чIезабураб 
аттестат гьечIони гражданазухъа 25  азарго гъурущ, 
юридическиял лицабазухъа  500 азарго гъурущалде щвезегIан 
административияб штраф бахъулеб буго. 

Раисат ХIАЙБУЛАЕВА.

   Бигьаго бугищ гIолилазе жакъасеб къоялда 
гIумро гьабизе. Гьеб бараб буго жидерго 
захIмалъаби гIумроялде рахъинаризе 
гIолилазулъ цоцалъ гъунки букIиналда.
  Щибаб санайилго 24 апрелалда кIодо 
гьабула Халкъазда гьоркьосеб гIолилазул 
цоцалъ рекъеялъул Къо. I957 соналда кIодо 
гьабуна тIоцебе гьеб къо. Цебе гIемерго 
гIатIидго кIодо гьабулаан гьеб праздник, 
хадуб дагь-дагьккун рехун тана.
    Цо лъикIлъи буго гьеб кIодо гьабиялъул. 

Гьедин гьабуни нухмалъиялъ ва СМИяз 
кIвар буссинабула гIолилазул захIмалъабаз
де ва щивасулъ макьидаса борчIизабула 
жидерго лъималазе, гьезул лъималазе 
гIологи гIолилазул ихтияр цIунизе бугеб 
жавабчилъи. Гьеб праздникалда цересел 
къояз нижеца гара-чIвари гьабуна 
«Унсоколо район» МОялъул гIолилазулгун 
хIалтIи гьабиялъул отделалъул нач. А. 
МухIастановасулгун.
   -Дур хIисабалда рекъон кигIанисеб 
къадаралъ хIаракатал, гIумроялъулаб 
гъира-цIаялъ церехун рачунеллъун ругел 
нилъер гIолилал? Кинал цIараздалъун нилъ 
чIухIизе бегьулел?
  -Нилъер руго унго-унголъунги жигарал, 
гIумроялъулъ хIаракатал, цIа гIадал, цIиял 
пикраби  ругел гIолилал. Гьеб кинабго 
гьез гIумроялъулъ хIалтIизабулебги буго. 
Лъай боси гьезул лъикI буго, щивасул буго 
жавабчилъиялъулаб асар. Спорталъулъ, 
лъай босиялъулъ ва цогидалъулъги чIухIизе 
бегьула Ш. ГIабдулхIажиевасдаса, ХI. 
МухIамадгIалиевасдаса, М. МухIамад-
гIалиевасдаса, С. Гъайирбековалдаса, ГI. 
АхIмадовалдаса, М-А. ГIабдулаевалдаса, Х. 
ГIабдулаевалдаса ва гь. ц. 

(Ахир 4 гьумералда)  

Бигьаго бугищ гIолилазе гьанжесеб 
обществалда гIумро гьабизе?

(Халкъазда гьоркьосеб гIолилазул цолъиялъул Къоялде)



Ахихъан
Районалъул газета

№ 18 (7314)

27 апрель    2018 сон 2 
гь

ум
ер

   Араб гIасруялъул  къоабилел соназда цо газеталда бахъун 
букIана нилъер республикаялдаса цо-цо гьунар бугел 
гIолохъабазе Москвалда, Ленинградалда ва цогидалги 
чIахIиял шагьаразда тIадегIанал цIалул идарабазде 
лъугьине рес кьун бугилан. Гьедин цIализе унезул сияхIалда 
букIана Ломоносовасул цIаралда бугеб Москвалъул 
(МГУ) сах гьариялъулаб факультеталда лъайги махщелги 
босизе документал ритIарав ГьаракIуни росулъа СагIаду 
НурмухIамаевасул цIарги.
  ВатIанияб рагъ ккелалдего лъугIизабуна СагIадуца гьеб 
тIадегIанаб цIалул идара. Рагъул саназдайин абуни гьев 
хIалтIана фронталда рагъулав тохтурлъун. 
   I945 соналъул I4 январалда бахъараб «МагIарул 
большевик» газеталда кьун буго «Нилъер тохтурзаби – 
рагъда» абураб «М. А.» (МухIамаев Асадулагь ватила) абун 
гъоркь хъвараб макъала.   Нилъер ракьцоясул бахIарчиял 
ишалги рагъулал гьунаралги мухIканго рихьизарураб гьеб 
макъалаялда тохтурасул цIар СагIаду абун кьун бугелъул 
гьединго толеб буго.
   «ВатIаналъе гIоло рухI кьолев, лъукъарал рагъухъаби 
хвалдаса рорчIизариялъе гIоло жиндирго жан кьезеги 
нахъе къачIого къеркьолев вуго рагъулав доктор СагIаду 
НурмухIамаевги. Жиндирго гIелмияб лъаялдалъун ва 
махщалилал квераздалъул СагIадуца хвалдаса рорчIизаруна 
чанго нусго рагъухъан. ВатIанияб рагъ байбихьаралдаса 
нахъего фронталда вугев СагIадуца гIахьаллъи гьабуна 
чанго кьварарал рагъазда – Украина цIуниялъе ва эркен 
гьабиялъе гIоло, Крым эркен гьабиялъе гIоло гьарурал 
ва чанго цогидалги рагъазда. Жиндирго Сивашалъулаб 
БагIараб байрахъалъулаб дивизиялда гьоркьов вукIун 
щвараб ТIадегIанав БетIерав команующиясул баркалаялъе 
мустахIикълъи гуребги, чанго нухалъ СагIадуца росана 
командованиялъул хасал баркалабиги. СагIаду вукIана 
«БагIараб цIва» орденалъ ва «Кавказ цIуниялъул» медалалъ 
жиндир керен гвангъарав рагъулав врач – майор».
   Гьеб макъалаялъул авторас гьениб кьун буго СагIадуца 
жиндирго гьалмагъзабазухъе битIун бачIараб цо 
кагъатги. Гьадин хъвалеб буго гьелда, рагъул ахIвал-хIал 
бичIчIизабулаго пасихIаб къагIидаялъ лъугьа-бахъиназул 
суратги бахъун.
   «Гьаваялда тIад тирун аэропланаз цIад гIадин ралел 
бомбаби, рикIкIадасан речIчIулел гIарадабазул гулби 
кьвагьун, сверухълъи букIана бухъун, гьобогьун балеб, 
гIундул рукIана гIинкълъизарулел. ЧIван, лъукъун гIодор 
кколел гьалмагъзабазул къадар тIадеялдаса тIаде цIикIкIунеб 
букIана. Гьединаб хIалалда гьоркьоб, чадиразда жанив вукIун 
гьабизе кколеб букIана захIматаб операция. Лъукъарав 
рагъухъан кIотинавизе ккани, гьесул бох къотIизе кколеб 
букIана. Гьеб операциялда тIад хIалтIулаго, тушманасул 
аэропланазги жидер бугеб гуч буссинабулеб букIана  нижер 
чадир бугеб гьеб бакIалде. ГьебсагIаталда бомбаялъул кесек 
щун, чIван рехана нижеда гIагарлъухъ вукIарав цо лъикIав 
командир. Ниж жанир ругеб чадиралъул бащалъи ана 
гIарададул гулица тIезабун босун. АскIов вукIарав гьалмагъ 
– доктор Карзакович гIинкълъана, цо сестра чIвана. Дирго 
гьалмагълъи – рагъухъаби диде ахIдолел рукIана, хехлъи 
гьабун нахъе кIанцIе,-ян. Нахъе кIанцIизе рес букIинчIо. 
ВатIаналъе гIоло би тIурав, жиндир чорхол бищун кIудияб 
лагаялдаса – бохалдаса ватIалъарав рагъухъанасул рухI 
букIана  дир гIедерлъиялда, дир кверзул хехлъиялда бан, 
операция букIана битIун бакьулъе щун. Дица гьеб операция 
тIубазабуна, рагъухъан чIаго хутIана ва нахъа дие киназго 
баркалаги кьуна.
   -БахIарчияб шагьар – Севастополь эркен гьабулезда 
гьоркьор нижги рукIана. Шагьаралде тIаде балагьараб 
мугIрузул тIогьиб чадирги чIван, лъукъарал рагъухъабазе 
чанго операциял гьаруна. Нижеда аскIоб букIараб докторазул 
чадиралда жаниб гIарададул гулла кьвагьун, гьенир рукIарал 
гIадамазе зарал ккана. ГIарадабазул гулбузул, аэропланаз 
рехулел бомбабазул гьаракь гьоркьоса къотIулеб букIинчIо, 
ай цо минуталъги нижеца нижерго хIалтIи чIезе течIо. Чанго 
рагъухъаби – докторзабаз жидерго би кьунги хвалдаса хвасар 
гьаруна. Мисалалъе, рехсезин дирго ккараб: А. Пасечников 
ва И. И. Волошин абулев кIиго рагъухъан рукIана кIудиял 
ругънал щун лъукъун. Гьезул чорхолъа чвахулеб букIана 
гIемераб би. Дица гьел хвасар гьаруна  хвалдаса. Тушбабазул 
кьвагьдеялъухъ, хIинкъи-къварилъиялъухъ гIин тIамичIого, 
лъукъарал рагъухъабазе нижеца докторлъиялъулаб кумекги 
щвезабичIого течIо. Гьале нижер бугеб, ниж жиндалъун 
чIухIулеб рагъулаб гIумру.

   Киналго гьалмагъзабазде салам. Нужер СагIаду».
   Улкаялъул бищунго къадруяб тIадегIанаб идараялда 
тохтурасул махщел щварав СагIадуе лъикIаб хIалбихьи 
щун букIана КIудияб ВатIанияб рагъул гъугъай бахъиналде. 
I933 соналъул июналда гIолохъанав хирург витIана 
рикIкIадаб ЛъаратIа районалде. КIиго соналъ районалъулаб 
больницаялъул ва амбулаториялъул заведующийлъун 
хIалтIана. Рагъда цересел соназда хIалтIана Буйнакск 
шагьаралъул №2 больницаялъул хирурглъун ва судалъул 
медицинаялъул экспертлъун.
   Рагъул тIоцересел къояздаго гIагараб ВатIан гIалхулал 
фашистаздаса цIунизе рахъарал аза-азар дагъистаниязда 
гьоркьов вукIана ГьаракIуниса СагIаду НурмухIамаевги. 
Гьесул захIматалъулаб книжкаялда хъван буго I94I 
соналъул 23 июналда гьев Буйнакск шагьаралъул рагъулаб 
комиссариаталъ БагIараб Армиялъул кьеразулъе витIанин. 
ТIоцеве хIалтIана югалъул фронталъул 56 абилеб армиялъул 
№ 3429 госпиталалъул хирургиялъулаб отделениялъул 
начальниклъун. Медицинаялъул хъулухъалъул капитан С. 
НурмухIамаев тIамун вукIана взводалъул командирлъун. 
Вагъана Закавказьялъул, 4 абилеб Украиналъулаб ва 
цогидалги фронтазда. Мединицаялъул взводалъул 
командирлъун вугеб мехалда нилъер ракьцояс рагъда 
бихьизабураб бахIарчилъиялъул бицун буго 6-абилеб 
Сивашалъулаб артиллериялъулаб дивизиялде гьоркьобе 
унеб медицинаялъулгун санитарияб ротаялъул командирас 
кьураб характеристикаялда.
   Бицунеб буго гьев «БагIараб цIва» орденалъе 
мустахIикълъиялъулги, Крымалда, Белоруссиялда, 
Польшаялда, хасго Висла гIорул кваранаб рагIаллъуда 
ккарал рагъазулъ лъукъарал – нилъер бахIарчияб 
армиялъул солдатазул ва офицерзабазул гIумру хвасар 
гьабиялъе гIоло цIикIкIараб хIаракатчилъи бихьизабунин 
гьалмагъ НурмухIамаевас. Къасиги къадги хIухьбахъичIого, 
кьижичIого хIалтIанин гьев лъукъаразе операциял гьарулеб 
рокъоса къватIиве вахъинчIого. 65 абилеб армиялъул 
командованиялъ I945 соналъул 9 январалда кьураб 
буюрухъалда рекъон мустахIикълъана «БагIараб цIва» 
орденалъе.
   Характеристикаялда рехсарал рагъазулъ жиндир 
инсуца бихьизабураб бахIарчилъиялъе нугIлъи гьабулел 
цогидалшапакъатазул удостоверенияби цIунун руго СагIа
дул яс ПатIиматихъ. Гьезда гьоркьор руго «Украина эркен 
гьабиялъе гIоло» каранда балеб гIаламат, «Варшава эркен 
гьабиялъе гIоло» медаль ва КIудияб Бергьенлъи босаралда
са хадур кьурал юбилеялъулал медалал. ПатIиматица 
нижеда рихьизаруна ТIадегIанав БетIерав командующий, 
Совет Союзалъул маршал И. В. Сталинил баркалаялъул 
кагъталги. Рагъулаб часталъул (авлахъалъулаб почта № 
37607) командир Леоновас бачIараб кагътида хъван буго 
Одер гIурул бакътIерхьул рахъалъул рагIаллъиялда букIараб 

немцазул щулалъи тIезабиялъе ва Штеттин шагьарги, 
гьелда аскIор БакътIерхьул Поменариялда ругел цогидал 
шагьаралги кверде росиялъе гIоло рукIарал рагъазулъ 
гьабураб гьунаралъе гIоло гьалмагъ Сталиница дуе баркала 
лъазабун бугилан.
  Рагъул гъугъади къотIаралдаса 36 сон ун хадуб, I98I 
соналъул апрелалда инсухъе битIун бачIана 56 абилеб 
армиялъул ветеранасул цIар кьеялъул гIаламат,-ян бицана 
ПатIимат СагIадуевалъ. Гьеб букIана  инсуе «БагIараб ЦIва» 
орденалдасаги къиматаб сайгъатлъун.
   I946 соналъул 20 марталда медицинаялъул хъулухъалъул 
майорасул чинги кьун, СагIаду НурмухIамаев БагIараб 
армиялдаса нахъе виччана.
   Багьадураб букIана рагъулав ветеранасул ракълилаб 
хIаракатчилъиги. ХIалтIана Буйнакск шагьаралъул батIи-батIи
ял идарабазда. 74 соналъул гIумроялде вахинегIан, 46 соналъ 
мутIигI вукIана ГьаракIуниса тохтир Гиппократил гьаялъе, 
ракълилал саназдаги хвасар гьаруна  гьес нус-нус чиясул 
гIумру. ГIумроялъул ахиралде щвезегIан цIунана гIаданлъи, 
яхI-намус, рекIел бацIцIалъи. СагIадул хIакъалъулъ абулаан 
цо кинаб бугониги къваригIел тIубайилан чи жиндихъе 
витIейилан ракI-ракIалъго Аллагьасде гьардолев, тамашаяв 
инсан вугин ГьаракIуниса СагIадуйилан.   I982 соналда 
Аллагьасул къадаралде щвана рагъул ва захIматалъул 
ветеран.
   Мунагьал чураяв СагIаду НурмухIамаев ракIалде щвезавун, 
гьесул росуцояв, гIемерал саназ «Дагестанская правда» 
газеталда хIалтIарав журналист ва жамгIияв хIаракатчи 
Жамалудинов ГIалица бицана: «Ломоносовасул цIаралда 
бугеб Москвалъул Пачалихъияб университеталда гьев 
цIалулев вугеб заманалда дун вукIана Дагъистаналдаго 
машгьурав гIалимчи ГьаракIуниса СагIидица кьучI лъураб 
мадрасаялъул мутагIил. Доб заманалда росулъ бицен 
букIана СагIаду гIурус цIали гьабизе ун вугилан. Риидалил 
каникулазда гьев росулъе вачIараб мехалда дун СагIадухъе 
ана, диеги бокьун бугин гIурус цIали гьабизе, алфавиталъул 
хIарпал хъван кьейилан. Гьел хIарпал хъвараб кагътил 
тIамач дихъе кьолаго, гьес абуна: «Цо падежалин абурал 
жалги рукIунин, гьелги лъазе кколилан».
  СагIадул яс ПатIиматица бицана: «Инсул анищ бакIана 
ниж – дунги вацги Москвалда тохтурзабилъун цIализаризе. 
Амма тахшагьаралъул ВУЗалде лъугьине нижее 
направление щвечIо. I956 соналда Буйнакскиялъул № I 
школаги лъугIизабун, дицаги вац СагIидицаги гIарзаби кьуна 
Дагъистаналъул мединституталде. ГIарцул медалалда 
гьоркьохъеб школа лъугIизабурай дун бигьаго йорчIана 
цIализе. СагIидицаги экзаменазда лъикIал къиматал росана. 
Анлъго сонидасан дун яхъана тохтур – гигиенистлъун, вацас 
тIаса бищана хирурглъи. Хадусел саназда кIиязго  Москвалда 
цIунана медицинаялъул гIелмабазул кандидатлъиялъе 
диссертациял. Гьедин тIубазабуна нижеца инсул анищги 
васиятги».
    ПатIиматица тохтурлъи гьабуна 38 соналъ. Тохтурасул 
халгIаталда чIегIераб тIанкI лъезе течIого хIалтIана СагIид 
НурмухIамаевги I999 соналда къадаралде щвезегIан. 
Гьесул ясал Заираца ва Заремаца ва вас Мурадица ракI 
бацIцIадго тIубазабулеб буго тохтурзабазул тIадегIанаб 
борч. ХIалтIулел руго пачалихъияб меддакадемиялда 
ассистенталлъун. Лъабалго рахъана медицинаялъул 
гIелмабазул кандидаталлъун.
   ЛъикIал гIадамазул гIумроялъулъ къисматалъ цо-цогIаги 
къор гъечIого хутIуларин абула. Гьелдаса хвасарлъичIо 
СагIаду НурмухIамаевги. Немцазул фашистаз нилъер 
улкаялде гьужум гьабун хадуб кIиабилеб къоялдасаго 
байбихьун, Берлиналъул Рейхстагалда Бергьенлъиялъул 
байрахъ чIвазегIан гIагараб ВатIаналъул эркенлъиялъе гIоло 
вагъарав ветеран партиялдаса рехана. Гьелъие гIиллалъун  
рикIкIана СагIадул эмен НурмухIамад кулак гьавун вачун ун 
вукIин.
   КIудияв инсул хадусеб къиматалъул хIакъалъулъ жидеда 
щибгIаги лъалеб букIинчIилан бицана СагIадул ПатIиматица. 
Амма жинда жакъаги цебе чIун бугин партиялдаса рехараб 
мехалда инсуда букIараб хIал. Ахирги ритIухълъи бергьана, 
партиялдаса рехизе гьабун букIараб хIукму мекъияблъун 
рикIкIана.

М-К. ГЬИМАТОВ. 

Вагъана Рейхстагалда байрахъ чIвазегIан
КIудияб Бергьенлъиялъ - 73 сон

Ассаламу гIалайкум, цIадулал васал,
ЦIар даим хутIарал, рагъул гъалбацIал.
Ругънал картIазда тIад кенчIарал цIваби,
Курмул рорлъаралъур рарал орденал.

Кин ругел, нуж гучал багьадурзаби,
Бидулаб хвалдаса бергьараб наслу,
Басриял дол ругънал ссудулел ругищ?
Сабурал беразул нур дагьлъун бугищ?

     Управление социальной защиты населения в МО «Унцукульский район» 
информирует граждан района о том, что с 1 января 2018 года вступил в силу 
Федеральный закон от 28 декабря 2017 года № 418 – ФЗ «О ежемесячных 
выплатах семьям, имеющим детей». 

     Ежемесячная выплата на первого ребенка осуществляется через 
управления социальной защиты населения, на второго – через отделения 
пенсионного фонда РФ за счет средств материнского капитала. 

     Право на получение ежемесячной выплаты в связи с рождением 
(усыновлением) первого ребенка возникает в случае если: 

- ребенок рожден (усыновлен) начиная с 1 января 2018 года;
- является гражданином Российской Федерации;  
- размер среднедушевого дохода семьи не превышает 1,5-кратную величину 

прожиточного минимума трудоспособного населения, установленного в 
субъекте РФ за второй квартал года, предшествующего году обращения за 
назначением указанной выплаты.     

Существенные моменты: 
1. Размер ежемесячной выплаты равен размеру прожиточного минимума 

для детей, установленного в субъекте РФ за второй квартал года, 
предшествующего году обращения за назначением указанной выплаты.

2. Ежемесячная выплата в связи с рождением (усыновлением) первого 
ребенка осуществляется со дня рождения ребенка, если обращение за ее 
назначением последовало не позднее 6 месяцев со дня рождения ребенка. В 
остальных случаях - со дня обращения за ее назначением

3. Ежемесячная выплата в связи с рождением (усыновлением) первого 
ребенка назначается сроком на один год. По истечении этого срока получатель 
подает новое заявление на назначение данной выплаты до достижения 
ребенком возраста полутора лет, а также представляет документы (копии 
документов, сведения), необходимые для ее назначения.

За  справками и дополнительной информацией можно обратиться по адресу: 
с.Унцукуль, пл. М. Дахадаева, 1 УСЗН в МО «Унцукульский район» или на 
номер моб.тел: 8988 779 64 86 

Всемирный день охраны труда традиционно 
проводится 28 апреля.

Тема: Всемирного дня охраны труда в 2018 году:
«Вместе повысим культуру профилактики в охране труда»
К вниманию руководителей организаций, работников в связи с 

проведением Всемирного дня охраны труда.
Культура охраны труда трактуется как высокий уровень 

развития системы сохранения жизни и здоровья работников в 
процессе трудовой деятельности.

Проблема повышения культуры охраны труда 
многофункциональна, требует комплексного подхода к ее 
решению и включает управленческие системы и практику 
участия в них работников, дисциплину на рабочем месте, все 
те принципы, отношения и правила, которые способствуют 
созданию безопасной и здоровой производственной окружающей 
среды в условиях, когда работа организована производительно и 
качественно.

Согласно результатам исследований РАМН, здоровье человека 
обусловлено следующими факторами: образом жизни – на 
50%; генетическими (врожденными) факторами – на 15–20%; 
экологией, включая производственные факторы, – на 20–25%; 
деятельностью медиков – на 10%.

Основная цель Всемирного дня охраны труда – привлечь 
внимание работодателей, работников, общественности к 
обеспечению безопасных и комфортных условий труда 
на производстве, которые способствуют повышению 
производительности труда в масштабе страны и каждого 
предприятия в отдельности.

Считаем важным провести «День охраны труда» в каждой 
организации. Комплекс мероприятий должен быть направлен на 
усиление внимания к проблемам безопасности на производстве, 
улучшению информированности работников о существующих 
производственных рисках, способах защиты от них, повышению 
их сознательного отношения к собственной безопасности.

Рекомендуемые мероприятия:
1. Руководителям организаций и предприятий провести 

совещания, семинары, беседы, круглые столы по проблемам 
охраны труда с подведением итогов деятельности по охране 
труда с участием специалистов предприятий, профсоюзной 
организации, государственных инспекторов по труду;

2. Специалистам по охране труда, уполномоченным 
(доверенным) лицам по охране труда профсоюзов, членам 
комитетов (комиссий) по охране труда подготовить анализ причин 
травматизма и профессиональных заболеваний в организации в 
целом, а также по цехам, профессиям, видам работ, довести их 
до сведения работников организации;

3. Провести обследования состояния условий и охраны труда на 
рабочих местах с подведением итогов и награждением лучших 
работников;

4. Оформить стенды и уголки по охране труда.
5. Разместить в средствах массовой информации публикации 

об опыте работы в сфере охраны труда.

М. МАГОМЕДАЛИЕВ 
Вед. инспектор по трудоустройству ГКУ РД ЦЗН 

в МО «Унцукульский район» 

Как провести 
Всемирный день охраны труда

ИНФОРМАЦИЯ 

   В селении Унцукуль Унцукульского 
района, по адресу А. Абдулаева, 4 (рядом 
с районной поликлиникой) расположен 
действующий реабилитационный центр 
для детей и подростков с ограниченными 
возможностями. Центр рассчитан на 23 койки: 
11 коек формы стационарного обслуживания 
и 12 – формы полустационара, т. е. дневная 
форма. В стационаре дети принимаются с 
ухаживающими.
   В стационаре и в полустационаре нашего 
Центра оказываются следующие услуги:
   Социально-медицинские, направленные на 
поддержание и улучшение здоровье детей 
с ограниченными возможностями (массаж, 
физиотерапия, медикаментозное лечение, 
оздоровительная физкультура).
   Социально- психологические, направленные 
на коррекцию психологического состояния 
ребенка, на адаптацию в среде обитания, а 
также проводятся беседы, тренинги, занятия 
по релаксации.
   Социально-педагогические, направленные 
на профилактику отклонений в поведении, 
формировании, позитивных интересов, 

помощь в усвоении школьных предметов, 
организация досуга  и содействие в семейном 
воспитании.
   Социально-бытовые, направленные на 
поддержание жизнедеятельности детей с 
ограниченными возможностями в быту. 
Реабилитируемые обеспечены четырех 
разовым питанием. Наш Центр содействует 
в посещении театров, выставок и других 
культурных мероприятий.
   Коммуникативные, обучение навыкам 
самообслуживания, поведения в быту и в 
общественных местах.
   Для оказания вышеперечисленных услуг 
в Центре имеются квалифицированные 
работники: врач. Медицинские сестры, 
психолог, специалисты по работе с семьей, 
инструкторы по физкультуре и по труду. 
Все услуги в нашем Центре оказываются 
БЕСПЛАТНО !!!.
   Наш коллектив будет рад видеть Вас!
   По любым вопросам обращаться по телефону 
– 55-63-62. Номера зав. отделениями: 8-906-
447-83-43;8-988-290-37-86; 8-909-486-97-12 

Реабилитационный Центр 
информирует:

Отдел сельского хозяйства МО Унцукульский 
район информирует население  от том, что в 
соответствии со статьей 2.3 Федерального закона 
«О ветеринарии» от 14.05.1993 №4979-1т, приказа 
МСХ РФ от 27.12.2017 года  №589 «Об утверждении 
ветеринарных правил организации работы по 
оформлению ветеринарных сопроводительных 
документов, порядка оформления ветеринарных 
сопроводительных документов в электронной 
форме  и порядка оформления ветеринарных 
сопроводительных документов на бумажных 
носителях», а также Протокола совещания у 
Заместителя Председателя Правительства РФ  А. 
В. Дворковича от 10.02.2017 г. АД-П11-11пр, всем 
предприятиям, учреждениям, независимо от форм 
собственности, осуществляющих производство, 
переработку, транспортировку, хранение и 
реализацию подконтрольной  ветеринарной 
службе  продукции, подлежащих сопровождению 
ветеринарными сопроводительными документами, 
согласно  приказа Минсельхоза РФ от 18 декабря 
2015 года № 648, обязаны перейти на электронную 
систему сертификации с 1 июня 2018 года.

Все организации, независимо от форм 
собственности, которые занимаются указанной 
деятельностью, должны быть зарегистрированы в 
ФГИС «Меркурий», а именно:

- предприятия общественного питания 
(столовые, кафе, пиццерии, шаурма, рестораны, 
банкетные залы);

-предприятия по торговле (продовольственные 
рынки, гастрономы, продовольственные и мясные 

магазины);
-предприятия по производству и переработке 

молока и молочных продуктов, мяса \и мясной и 
рыбной продукции (животноводческие хозяйства, 
мясокомбинаты, молокозаводы, убойные пункты и 
цеха, колбасные и рыбные цеха);

- предприятия по хранению животноводческой 
продукции (складские помещения, холодильники, 
опытные базы);

-общеобразовательные и лечебно-
оздоровительные предприятия (школы, ясли-сад, 
больницы, санатории, профилактории, лагеря 
отдыха, базы отдыха).

Для регистрации и получения доступа в 
указанной системе, ответственным должностным 
лицам (руководителям) необходимо заполнить 
заявление о регистрации в ФГИС ВетИС.

Исходя из вышеизложенного ответственные 
должностные лица обязаны заполнить документы 
и представить в Комитет по ветеринарии РД через 
руководителей ветеринарных управлений района 
не позднее 1 марта 2018 года.

Список документов и вся необходимая 
информация размещена на официальном сайте   
Комитета.

Для получения дополнительной консультации 
можно обратиться Нурмагомедову Зубайру 
Мирзаевичу по тел.: 67-06-53, 8-963-410-49-43, 
либо в отдел сельского хозяйства Унцукульского 
района.

Организациям к сведению!

ЦIияв бетIерасул лъикIал ишал
ХIакъикъаталда гьел цо ва чанго къоялъ 
тIуразаруларо, кидагосеб тIалаб-агъаз букIине 
ккола, аслияблъун букIине ккола гIарцулал сурсатал. 
Суалал абуни тIуразаризе захIматал гьечIо, гъирагун, 
хIажатаб балагьизе таваккалгун гъорлъе лъугьани.
   ГIезегIаналго хIалтIаби гьаруна араб 20I7 соналда 
росулъ. Нухал гIатIид гьаруна. Ва цо-цоялда тIун 
буго асфальт, къачIан руго площадалда ругел 
иццал, гIала-гъважа базе бакI гьабуна, босана 
гьеб баччизе транспорт, гьелъ графикалда рекъон 
баччула мусор, 800 метралда хисана лъел рогIрал, 
цо-цо бакIазде бахъана лъим, гьабуна ракьазул 
актуализация ва гIемераб цогидабги. Росулъ гIемер 
тIоритIула цоцазда ричIчIи букIиналъе гIолилазулгун 
дандчIваял.
   БетIерлъиялде вачIиналде цеве ХIусеница росулъ 
гьабулеб букIана имамлъи. Гьел саназдаги гьес 
росулъ бана мадрасалъе мина, къачIана росулъ 

мажгит.
   Муниципалияб росу цебетIеялъул кIудияб кIвар 
букIуна бакIалъул ва гьелъул гIадамазул ургъел бу-
гев нухмалъулев ккеялъул. Росдал гIадамалги ракI-
ракIалъ рази руго ХIусенил хIаракатаб хIалтIудаса, 
щивасе ва росдае лъикIлъи гьабизе гьес бахъулеб 
хIаркаталдаса. БетIерги росуцоялги руго цо команда 
гIадин. Гьедин цоцазда ричIчIиялъ захIматго гьечIо 
хIалтIи бачине. Гьедин бицана ХI. МухIамадовас.
   ХIусен Каримулаевичас гъира-цIаялда 
лъазарула росулъ тIуразаризе кколел масъалаби. 
ГьабсагIаталда гьел руго бачIунеб хасалиде лъел, 
токалъул захIмалъаби лъугIизари гIадал, цере чIун 
руго хIалтIулал бакIал рукIинариялъул ва цогидалги 
росдал гIадамаз цере лъолел суалалги. Цоцада 
ричIчIун хIалтIи гIуцIулеб росулъ хIаракатги букIуна. 
БетIерасул хIаракаталъухъ балагьун божилъи 
гьабизе бачIуна гIешдерил хIасилал лъикIал ккеялда.

«Зеленая Весна»
экологияб акция

   Араб шамат къоялъ Россиялда унеб букIана «Зеленая 
Весна» абураб экологияб акция. Гьеб букIине буго тIубараб 
моцIалъго. Гьеб ишалде мугъ кьун гьечIо Унсоколо районалъул 
гIадамазги. Жигараб гIахьаллъи гьабуна жамагIаталъ гIала-
гъважаялдаса сверухълъи бацIцIад гьабиялда. ГIахьаллъи 
гьабуна акциялда районалъул ва росабазул администрациязул, 
бюджеталъулгун коммерческиял организацияз, предприятияз, 
общественниялгун гIолилазул организацияз ва жалго 
гIадатиял гIадамаз.
   Экологиялъул акциялъул рамкаялда жаниб сверухълъиялдаса 
гIала-гъважа бакIарана, гъутIбузул рохталаби хъахI 
гьаруна, сверухълъи бухъун, бакIа-бахарун берцин гьабуна. 
Гьединалго хIалтIаби гьаруна гIемерал гIадамал ракIарулел 
бакIазда, парказда, лъималазул плошадкабазда, тIолабго 
сверухълъиялда.

Тылалда хIалтIаразе баяналъе

  «Цогояб информационнияб 
хъулухъ» МБУялъ тIобитIулеб 
буго «Унсоколо районалъул 
тылалъул захIматчагIазе – рецц!» 
абураб КIудияб ВатIанияб рагъ 
лъугIаралдаса 73 сон тIубаялде 
буссараб акция.
   Тылалъул захIматчагIи ккола 
КIудияб ВатIанияб рагъул 
байбихьулаб заманаялъ 
жидерго хIаракатаб захIматалъ 
Бергьенлъиялъулъ кIудияб 
бутIа лъурал гIадамал. Гьединго тылалъул захIматчагIилъун  
рикIкIуна  рагъул соназда саназде рахинчIеллъун рукIаралги. Гьедин 
гьезухъа бажарун букIунаро жиндирго ВатIан цIунаравлъун вукIине. 
Амма гьев хIалтIана тылалда, промышленносталъул рагъулал 
предприятиязда, тIуразаруна цогидал рагъуе кумек бугел ишал. 
Гьелъул захIматчагIиги  КIудияб ВатIанияб рагъул заманаялъ 
хIалхьиялъул къо гьечIого хIалтIана росдал магIишаталда, квана-
гьекъеялъе хIажаталщинал жал чIезаруна армиялъе, битIана ретIел-
тIех. Гьединлъидал тылалъулалги ккола бергьенлъи босиялъулъ 
кIвар бугел гIадамаллъун. Гьезги захIматал шартIазда хIалтIун  
кумек гьабуна бергьенлъиялъе.
  Акциялда гIахьаллъиялъе нижер электроннияб адресалде битIизе 
ккола (mbu_eis_mo_uncuk_raion@mail.ru) сурат, захIматчилъиялъул 
хIакъалъулъ баянал 20I8 соналъул 8 маялде щвезегIан.   Киналго 
суалазе кIалъай: тел. 89640II3298

    -Кин ругел гIолилал? Гьел хIалтIуда 
лъеялъул захIмалъаби ругищ районалда?
   Аслияб къагIидаялда гьел цIалулел руго, 
гIахьаллъула спорталъулъ, руго захIмалъаби 
хIалтIи гьечIолъиялъул, амма цебе гIадин 
бегIерго гьечIо гьабсагIаталда гьеб суал. 
ГIолилал хIалтIуда лъолел руго. Районалда 
хIалтIизе бокьаралги гIемер руго. Гьелъул 
бугеб лъикIлъи бичIчIун буго  гIолилазда ва 
республика тун къватIирехун хIалтIизе ин 
гIемерго гIодобе ккун буго. Гьанже нилъер 
руго церетIурал гIолилал, гьез жидедаго 
цере чIванкъотIарал масъалаби лъолел руго, 
районалъул букIинеселъе гIоло гьез жигараб 
хIалтIи гьабулеб буго.
   -Риидалил каникулазул  заманаялъ 
щивгун ва сунда тIад хIалтIизе ругел?
   -ТIоритIила спортивиял къецал, 
цогидалги тадбирал. Аслияб къагIидаялда 
хIадурлъила гIолилазул форумалде. Гьел 
щибаб санайил тIоритIула. Гьениб къимат 
кьола гIолилаз цIалулъ  ва спорталъулъ 
росарал бергьенлъабазде. Гьелъ жеги 
хIаракатчилъизабула гьезул гъира-цIа.
  -КигIанисеб къадаралъ нилъер районалъе 
хIинкъи бугеб наркомания, гьекъел-мехтел, 
хъалиян бухIи гIадал социалияб рахъалъ 
хIинкъи бугел жалазул? 
   -Лъалеб жо гьечIищха гьеб кибго бугеб 
захIмалъи букIин. Кибго гIадин гьеб унго-
унголъунги лъикIаб  гьечIеб иш нилъер 
районалдаги дандчIвала. Амма талихIалъ 
гIемер гьечIо, буго хъалиян бухIи, гьелде 
данде къеркьей гьабулебги буго нижеца. 
Кидаго тIоритIула акциял, къецал: «Молодежь 
и здоровый образ жизни», «Молодежь против 
наркотиков» ва цогидалги темабазда.
   -Кинаб къимат кьолеб дуца 
муниципалитеталъул гIолилазул органи-
зациязе?
   -ЛъикIаб рахъалъ абизе кIола гьезул 
хIакъалъулъ. ГьабсагIталда бищунго 
хIаракатал гIолилал руго Балахьуни, 
Унсоколо, Генуб ва Шамильхъалаялда. Гьезул 
гIолилазулал церехъабиги руго жигарал, 
гIадлу бугел.
   -ГIолилазда хъатIулел кинал программаби 
гьабсагIаталда районалда хIалтIулел 
ругел?
    -Аслияб къагIидаялъ «РухIиябгун гIамал-

хасияталъул тарбия» кьеялъул. Гьелда 
цадахъ «ГIолеб гIелалъе ВатIан бокьиялъул 
тарбия кьеялъулги». ГIемер тIоритIула 
рухIиял хIалтIул гIадамалгун цадахъ 
гьезул дандчIваял. Росабалъ гьоркьор 
лъола гIолилазул захIмалъабазул суалал. 
Гьединго хIалтIулеб буго социалияб рахъалъ 
цIуниялъул программаги. Терроризмалъе нух 
кьолел гьормал сетазда ругищали хадуб хал 
ккола. Спортивиял къецал тIоритIула ВатIан 
бокьиялъе ва цоцалъ гьудуллъи щулалъиялъе.
   -Жакъасеб къоялъ районалъул гIолилазул 
политикаялъул бищунго приоритетнияб 
рахъ кинаб бугеб?
   -ГIолилал унго-унголъунги тIаделъун руго 
туризм цебетIезабиялде, хIисабалде босун 
буго Унсоколо район туризмалъе санагIатаб 
букIин ва гьелъие ресал рукIин.
   ГI. МухIамадовичас кIудияб кIвар кьола 
районалъул гIолилазде. Гьес кидаго аслияб 
тIадчIей гьабула гIолилазда, бихьизабуна 
гьел районалъул букIинесеб бугилан, аслияб 
масъала бугин экстремизм-терроризмалдаса 
гьел цIуни, гьеб хвалилаб нухде гIолеб гIел 
биччазе бегьуларин. Бихьизабизе бокьун 
буго хIалтIи гьечIел гIолилазул къадарги 
дагьлъанин, гIезегIанго рахъи кьолеблъун 
лъугьана районалда гIолилазул политика. 
Гьарурал тадбираз гIемераб цебетIей лъугьана 
гьезда гьоркьоб.
  - ГIолилазе кинаб кумек нужеца гьабулеб?
   -Законалъул рамкаги цIунун нижеда бараб-
щинаб гьабула, юридикияб кумекги гьабун 
битIараб нухде ккезарула, гьезул суалал 
тIураялъе консультациял гьарула.
  -Ахиралда щиб гьаризе бокьилаан, дуе, 
районалъул гIолилазе?
   -Бокьилаан гьезие жидерго ВатIан бокьани, 
гьелъие лъикIлъиялъе къеркьолеллъун 
рахъани. Хадуб гIолеб гIелалъги мисал 
босулел, тарбия щвараллъун рахъине гъира-
цIа гьарилаан.
  Щвараб ресалдасан пайдаги босун бокьун 
буго гIолилазда гьаб байрам баркизе ва 
рекIел мурадазде щвайги,-ян гьаризе. 
ГIолилал нилъер букIинесеб кколелъулха.  
Гьел тарбия щвараллъун рукIиналда 
гIемераб жо бараб буго, гIамал-хасияталъул 
къимат тIадегIанал качестваби гьарула 
гьезие!

Бигьаго бугищ гIолилазе гьанжесеб 
обществалда гIумро гьабизе?


